Кестені іріктеу

Виртуалды құрылғыдағы кестенің әр түрлі бағандарын өсу реті бойынша  іріктеуге мүмкіндік болу үшін қажетті кестені өңдеңіз. Іріктеудің өзін  Functions => Array палитрасында орналасқан Sort 1D Array функциясы көмегімен орындаңыз. Бұл элемент бірөлшемді массивтің элементтерін   өсу реті бойынша іріктейді. Егер массив кластерлерден тұрса, онда функция массивті кластердің бірінші элементі бойынша іріктейді. Осыған байланысты массивті тұтынушыны қызықтыратын бағанның бірінші тұруы сияқты негізде түрлендіруге болады. Содан кейін алынған массивті кластерге біріктіру керек. Біріктіру процесі іріктеу процесін жүргізуге қажетті.  
1. 1.Кестенің өзін және іріктеуге қажетті бағанды көрсетуге қолданылатын  бүтін сандық басқару  элементін құрыңыз. Кестені қандай да бір ақпаратпен толтырыңыз.  98-суретте көрсетілген мәліметтерді алсаңыз болады. 

2. Әдепкі қалыпта баған мен жолдың атауы көрінбейді. Бағандар атауы көрініп тұру үшін кестелер қасиеттерінен (қасиеттер деп аталатын диалогтік терезе контексті мәзірден Properties пунктін таңдау арқылы шақырылады)  Show Column Headers пунктіне жалаушаны қарама-қарсы  бағытта қойыңыз. Сонымен қоса атауды өңдеуге мүмкіндік болу үшін кестенің контексті мәзірінен  Editable Headers опциясын қосыңыз. 

3. Іріктеуге қажетті бағанның жылжуы Functions => Array палитрасындағы  Rotate 1D Array пункті көмегімен іске асады. Rotate 1D Array функциясының кірісіне берілетін бірөлшемді массив кестенің жолдарын береді. Әрбір жолды For циклі көмегімен аласыз. Егер әрбір жолдар үшін элементтердің орындарын жеке-жеке алмастырсақ, онда кестедегі бағандардың барлығы да орындарын алмастырады. Мысалы, 98-суреттегі кестені 3-ші бағаны бойынша іріктейік делік (есептеу 0-ден басталады). Былай айтқанда әкесінің аты жазылған бағанды бірінші орынға орналастыру керек. Егер n > 0 болса Rotate 1D Array функциясы n элементтерді басынан аяғына дейін ауыстырады.  Ал n < 0 болса, онда керісінше n элементтерді аяғынан басына дейін ауыстырады. Егер  n кірісіне 0 мәні берілсе, онда функция жолды өзгертпейді. Кестелер бағандарын  іріктеуге дейін 2 бағанға сол жақ бөліке, іріктеуден кейін 2 бағанға оң жақ бөлікке  жылжыту керек. Сондықтан да іріктеу функциясын қолданбай тұрып  Rotate 1D Array функциясының n кірісіне 0- мәнін, содан кейін  +2 мәнін беру қажет. 
4. Массивті кластерге және кластерді массивке түрлендіру  сәйкесінше Array To Cluster және Cluster To Array функциялары көмегімен жүзеге асады.  Кластерді массивке түрлендіру кезінде ешқандай да қосымша амалдарды орындау талап етілмейді. Ал массивті кластерге түрлендіру кезінде кластердің өлшемін көрсету талап етіледі. Кестенің құрылымы алдын-ала белгілі деп ойлайық. Бұл функцияның контексті мәзірінен cluster size пунктін таңдау арқылы жасалынады. Біздің жағдайда кластер өлшемі 4-ке тең. 
5. Сонымен, сіздер кестені жеке жолдарға  бөлдіңіздер. For циклдағы әрбір жолда  бағандар орынын алмастырдыңыздар. Жолдар элементтерінен кластер құрдыңыздар. For циклының шығысында кластерден массив құрастырдыңыздар. Кластердегі бірінші элемент бойынша кластерлер массивін іріктедіңіздер. Кластер массивінің әрбір элементінен бірөлшемді массив алу үшін тағы да For циклін қолдандыңыздар. Қайтадан бағандар орынын алмастырдыңыздар. For циклының шығысында іріктелген жолдарды кестеге  жинадыңыздар. Енді сол нәтижені сол кестеге шығару қана қалады. Іріктелген кестенің шығыс кестесінде бейнеленуі міндетті. Мұндай жағдай үшін локальді айнымалыны қолданған дұрыс. Кез келген басқару және бейнелеу элементтері үшін локальді айнымалыларды элементтің контексті мәзіріне кіріп, одан  Create => Local Variable пунктін таңдау арқылы қолдануға болады. Контексті мәзірдің бұл пункті беттік панель және блог-диаграмма үшін де қолжетімді. Локальді айнымалыларды орналастырып болған соң оның терминалдары  басқару және бейнелеу элементтері  терминалдары жанынан пайда болады. 
6. Локальді айнымалыны блог-диаграмманың кез келген жерінде қолдануға болады. Оны мәліметтерді оқу және жазу үшін де қолдануға болады. Соңғысы ретінде локальді айнымалыларды іріктелген кестемен байланыстырыңыз. ВҚ дайын. 
7. Беттік панельге өтіп, программаны сынап көріңіз.
8. Тұтынушы баған нөмерін емес, оның атауын  таңдайтын жағдайды ойланып көріңіз. 

9. Бағандарды іріктеуді тек өсу реті ғана емес, сонымен қоса кему реті арқылы да іріктейтін мүмкіндікті енгізіңіз. Бұл жағдайда басқару виртуалды құрылғының беттік панелінен орындалуы керек. 

